
ᑐᓴᒐᒃᓴᐅᕐᑎᓄᑦ ᓴᕿᑕᐅᔪᒃᓴᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓚᐅᖅᑐᑦ ᐃᓱᒪᒋᔭᐅᒃᑲᓐᓂᕆᐊᓕᖕᓂᒃ ᐅᓂᒃᑳᓂᒃ 

ᐊᒻᒪᓗ ᐊᑐᓕᖁᔭᐅᔪᓂᒃ ᐸᕙᓐᓛᓐᑦ ᓴᕕᕋᔭᒃᓴᓂᒃ ᐅᔭᕋᒃᓯᐅᖅᑎᑦ ᑯᐊᐳᕆᓴᓐ 

“ᐃᖏᕐᕋᐃᓐᓇᕈᑎᒃᓴᖏᓐᓄᑦ ᑐᒃᓯᕋᐅᑎᑦ” ᓄᓘᔮᖕᓄᑦ ᐅᔭᕋᖕᓂᐊᕐᕕᖕᒧᑦ 

ᐃᖃᓗᒃᑑᑦᑎᐊᖅ, ᓄᓇᕗᑦ – ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (ᑲᑎᒪᔨᑦ) ᑭᒃᑯᑐᐃᓐᓇᕐᓄᑦ 

ᑐᓴᕐᑎᑦᑎᔪᒪᔪᑦ ᐃᓱᒪᒋᔭᐅᒃᑲᓐᓂᕆᐊᓕᖕᓄᑦ ᐅᓂᒃᑳᖅ ᐊᒻᒪᓗ ᐊᑐᓕᖁᔭᐅᔪᑦ (ᐅᓂᒃᑳᖅ) ᐅᑯᐊ 

ᓇᓗᓇᐃᔭᑦᑎᐊᖅᓯᒪᔪᑦ ᑲᑎᒪᔨᑦ ᖃᐅᔨᓴᕐᓂᑯᖏᓐᓂᒃ ᐊᕙᑎᑦᑎᓂᒃ ᐊᒻᒪᓗ ᐃᓅᓯᓕᕆᓂᕐᒧᑦ-

ᑮᓇᐅᔭᓕᐅᕈᑎᓄᑦ ᐊᒃᑐᐃᓂᖓ ᐸᕙᓐᓛᓐᑦ ᓴᕕᕋᔭᒃᓴᓂᒃ ᐅᔭᕋᒃᓯᐅᖅᑎᑦ ᑯᐊᐳᕆᓴᓐ 

“ᐃᖏᕐᕋᐃᓐᓇᕈᑎᒃᓴᖏᖕᓄᑦ ᑐᒃᓯᕋᐅᑎ” (ᑐᒃᓯᕋᖅᑕᖓ). ᐅᓇ ᐅᓂᒃᑳᖅ ᑎᑎᕋᖅᓯᒪᔪᖅ ᑲᑎᒪᔨᑦ 

ᓇᓂᔭᖏᓐᓂᒃ ᐊᒻᒪᓗ ᐊᑕᔪᑦ ᐊᑐᓕᖁᔭᐅᔪᑦ ᐅᑯᐊᓗ ᐊᐅᓪᓚᖅᑎᑕᐅᓯᒪᓕᖅᑐᑦ ᒥᓂᔅᑕ ᐃᓄᓕᕆᔨᑐᖃᒃᑯᓄᑦ 

ᐃᓱᒪᒃᓴᖅᓯᐅᕐᓂᐊᕐᒪᑦ. 

ᐅᓇ ᑐᒃᓯᕋᐅᑎ ᑐᓂᔭᐅᓚᐅᖅᑐᖅ ᑲᑎᒪᔨᓄᑦ ᑕᐃᑲᓂ ᒫᑦᓯ 16, 2023 ᐊᒻᒪᓗ ᐃᓚᖃᖅᑐᖅ ᐋᕿᒋᐊᕐᓗᒋᑦ 

ᖃᑦᓯᑦ ᓄᓇᓯᐅᑎᑦ ᐅᓯᑲᖅᑕᖅᑐᑦ ᑕᒪᐅᓐᓇ ᐅᓯᑲᖅᑕᕐᕕᐅᔪᖅ ᐊᖁᑎᖓᒍᑦ ᕿᓐᖑᐊᓄᑦ ᒫᓐᓇ ᐊᖏᓛᖑᕗᑦ 

4.2 ᒥᓕᐊᓐ ᑕᓐᔅ ᐊᕐᕌᒍᑕᒫᑦ 6-ᓄᑦ ᒥᓕᐊᓐ ᑕᓐᔅ ᐊᕐᕌᒍᑕᒫᑦ ᑎᑭᓐᓇᓱᖕᓂᖓᓄᑦ ᑎᓯᐱᕆ 31, 2024. 

ᐋᕿᒋᐊᖅᑐᖅ ᐅᓯᑲᖅᑕᖅᑐᑦ ᐃᓱᐊ 4.2 ᒥᓕᐊᓐ ᑕᓐᔅ ᐊᕐᕌᒍᑕᒫᑦ ᑕᒪᐅᓐᓇ ᕿᓐᖑᐊ 

ᑐᒃᓯᕋᖅᑕᐅᓚᐅᖅᑐᖅᑕᐅᖅ ᐊᔪᖏᑎᑕᐅᓪᓗᓂ ᐸᕙᓐᓛᓐᑦ ᐅᓯᑲᖅᑕᕈᓐᓇᖅᑐᖅ ᑎᑭᓪᓗᒍ 6.0 ᒥᓕᐊᓐ ᑕᓐᔅ 

ᐊᕐᕌᒍᑕᒫᑦ ᐃᓚᒃᑲᓐᓂᕐᓗᓂ 0.9 ᒥᓕᐊᓐ ᑕᓐᔅ ᐊᕐᕌᒍᑕᒫᑦ ᑕᐃᒪᓗ ᕿᒪᒃᑯᖃᖅᐸᑕ ᓴᕕᕋᔭᒃᓴᒥᒃ ᐱᔾᔪᑎᒋᓪᓗᒍ 

ᐅᒥᐊᕐᔪᐊᑰᕈᓐᓇᓚᐅᓐᖏᓂᖏᑦ ᐊᕐᕌᒍᓚᐅᖅᑐᒥᑦ; ᐅᓇ ᐊᔪᖏᑎᑦᑎᔪᖅ ᐊᖏᓛᒥᒃ ᑎᑭᓪᖢᒍ 6.9 ᒥᓕᐊᓐ 

ᑕᓐᔅ ᐊᕐᕌᒍᑕᒫᑦ ᐅᓯᑲᖅᑕᖅᑕᐅᓗᓂ ᐊᑐᓂ 2023 ᐊᒻᒪᓗ 2024 ᐅᒥᐊᕐᔪᐊᖃᕐᓇᐅᑎᓪᓗᒍ, ᐊᑐᖅᓯᓗᑎᒃ 

ᐅᖓᑖᓄᑦ 84 ᓴᕕᕋᔭᒃᓴᓂᒃ ᐅᓯᑲᖅᑕᖅᑎᑦ ᐊᑕᐅᓯᕐᒥ ᐊᕐᕌᒍᒥ. 

ᒪᓕᒃᖢᒋᑦ ᑲᑎᒪᔨᑦ ᖃᐅᔨᓴᖅᓯᒪᔭᖏᑦ ᑐᒃᓯᕋᐅᑖᓄᑦ, ᐅᑯᐊᓗ ᐃᓚᖃᖅᑐᑦ ᑎᑎᕋᖅᓯᒪᔪᓂᒃ 

ᖃᓄᐃᓕᐅᕆᐊᖃᖅᑐᓄᑦ ᕿᒥᕐᕈᐊᕐᓂᖅ ᐱᕙᓪᓕᐊᑎᑕᐅᑎᓪᓗᒍ ᐃᓚᒃᑲᓐᓂᖓ ᒪᕐᕉᖕᓂᑦ ᐃᓄᖕᓂᑦ 

ᓄᓇᓕᖕᓂ ᑲᑎᒪᑎᓪᓗᒋᑦ (ᑲᑎᒪᓚᐅᖅᑐᑦ ᐃᖃᓗᖕᓂ ᔪᓚᐃ 27-ᒥᑦ 29-ᒧᑦ ᐊᒻᒪᓗ ᒥᑦᑎᒪᑕᓕᖕᒥ 

ᐋᒍᓯ 1-ᒥᑦ 2-ᒧᑦ), ᑲᑎᒪᔨᑦ ᐃᓱᓕᑦᑎᓚᐅᖅᑐᑦ ᑕᐃᒪᓗ ᐸᕙᓐᓛᓐᑦ ᑲᔪᓯᑎᑦᑎᒍᓂ ᑐᒃᓯᕋᐅᑎ ᒪᓕᑦᑎᐊᕐᓗᑎᒃ 

ᒫᓐᓇᐅᔪᖅ ᐊᒻᒪᓗ ᐋᕿᒋᐊᖅᓯᒪᔪᑦ ᒪᓕᒐᐃᑦ ᐅᔭᕋᖕᓂᐊᕈᓐᓇᐅᑎᒥᖕᓄᑦ ᓈᓴᐅᑖ 005 ᐊᒻᒪᓗ ᐸᕙᓐᓛᓐᑦ 

ᐊᖏᖅᓯᒪᓂᖓ ᐱᐅᓯᕚᓪᓕᖅᑎᓪᓗᒍ ᐊᒃᑐᓗᐊᖅᑕᐃᓕᑎᑦᑎᓂᖅ ᐊᒻᒪᓗ ᒥᐊᓂᕆᓕᖅ ᐊᒃᑐᐃᔪᓐᓇᖅᑐᓂᑦ 

ᐊᖏᔪᒥᒃ ᐱᐅᓐᖏᑦᑐᒥᒃ ᐊᕙᑎᑦᑎᓄᑦ ᐊᒻᒪᓗ ᐃᓅᓯᓕᕆᓂᒃᑯᑦ-ᑮᓇᐅᔭᓕᐅᕈᑎᖃᕐᓂᒃᑯᑦ ᐊᒃᑐᐃᔪᖅ 

ᑐᒃᓯᕋᖅᑕᐅᔪᖅ ᑕᒪᓐᓇ ᐊᐅᓚᑕᐅᑦᑎᐊᕈᓐᓇᕐᓂᐊᖅᑐᖅ. ᒫᓐᓇᐅᔪᖅ, ᑲᑎᒪᔨᑦ ᐊᑐᓕᖅᑕᐅᖁᔨᔪᑦ ᒥᓂᔅᑕᒧᑦ 

ᑖᓐᓇ ᑐᒃᓯᕋᐅᑎ ᐊᔪᖏᑎᑕᐅᓗᓂ ᑲᔪᓯᓇᓱᐊᕐᓂᖓ ᐱᖁᔭᕋᓛᓕᕆᓂᖓᓄᑦ ᑕᐃᒪᓗ ᑲᑎᒪᔨᑦ 

ᐊᑐᓕᖁᔭᐅᔪᓕᐅᕈᓐᓇᕐᓗᑎᒃ ᐅᓂᒃᑳᖕᒥ. 

ᑕᒪᐅᓐᓇ ᖃᐅᔨᓴᖅᑕᐅᓂᖓᓄᑦ, ᑲᑎᒪᔨᑦ ᑐᓴᓚᐅᖅᑐᑦ ᐊᖏᔪᒥᒃ ᐃᑲᔪᖅᑕᐅᓂᖓ ᑐᒃᓯᕋᖅᑕᖓᑦ ᐊᕙᑖᓂᑦ 

ᐊᔾᔨᒌᓐᖏᑦᑐᓂᑦ, ᐃᓚᒋᔭᐅᓗᑎᒃ ᐊᒥᓱᑦ ᕼᐋᒻᓚᒃᑯᑦ, ᐱᔅᓂᔅ ᐊᒻᒪᓗ ᐃᖅᑲᓇᐃᔭᖅᑎᑦ ᓄᓇᖓᓐᓂ, 

ᐱᔾᔪᑎᒋᓪᓗᒍ ᐃᖅᑲᓇᐃᔮᒃᓴᖃᕐᑎᑦᑎᓂᖓ ᐊᒻᒪᓗ ᒪᑭᒪᔾᔪᑕᐅᓂᖓ ᐃᑲᔫᓯᐊᖃᑦᑕᖅᖢᑎᒃ ᑲᔪᓰᓐᓇᕈᓂ 

ᐊᐅᓚᑕᐅᓂᖓ ᑕᐃᑲᓂ 6 ᒥᓕᐊᓐ ᑕᓐᔅ ᐊᕐᕌᒍᑕᒫᑦ ᓴᕕᕋᔭᒃᓴᓕᕆᓗᑎᒃ. ᐅᑯᐊ ᐱᓇᓱᐊᖃᑎᒌᑦ ᐅᖃᓚᐅᕐᒥᔪᑦ 

ᐃᓱᒫᓘᑎᒥᖕᓂᒃ ᒫᓐᓇᐅᔪᖅ ᐊᒻᒪᓗ ᐱᐅᓐᖏᑦᑐᓂᒃ ᐊᒃᑐᐃᓂᖓ ᓄᖃᖅᑎᑦᑎᖃᑦᑕᖅᖢᑎᒃ ᐊᒻᒪᓗ 

ᒪᑭᒪᔾᔪᑎᒃᓴᑦ ᐃᑲᔫᓯᐊᕈᑎᑦ ᓄᖃᖅᑎᑕᐅᓪᓗᑎᒃ ᑕᐃᒪᓗ ᑐᒃᓯᕋᐅᑎᖓ ᐊᖏᖅᑕᐅᓐᖏᑉᐸᑦ ᐊᒻᒪᓗ 

ᐅᔭᕋᖕᓂᐊᕐᕕᒃ ᐱᔪᓐᓇᑐᐃᓐᓇᓕᕐᓗᓂ ᒫᓐᓇ 4.2 ᒥᓕᐊᓐ ᑕᓐᔅ ᐊᕐᕌᒍᑕᒫᑦ ᐊᒡᔭᖅᑐᖅᑕᐅᔪᓐᓇᖅᑐᑦ ᐊᒻᒪᓗ 

ᐅᒥᐊᕐᔪᐊᑰᖅᑎᑕᐅᔪᓐᓇᖅᑐᑦ ᐃᓱᐊ. 

ᑕᐃᒪᓐᓇᐅᒐᓗᐊᖅᑎᓪᓗᒍ, ᐃᑲᔫᑎᑦ ᑐᒃᓯᕋᐅᑎᒧᑦ ᐊᖏᖅᑕᐅᓯᒪᔪᐃᓐᓇᐅᓐᖏᑦᑐᖅ, ᐊᒻᒪᓗ ᑲᑎᒪᔨᑦ 

ᑐᓴᓚᐅᖅᑐᑦ ᑖᒃᑯᐊ ᐃᓱᒫᓘᑎᑦ ᓱᓕ ᖃᓄᖅ ᓄᓘᔮᖕᓂ ᐅᔭᕋᖕᓕᐊᖅᑐᑦ ᐱᐅᓐᖏᑦᑐᒥᒃ ᐊᒃᑐᐃᓂᐊᕐᒪᖔᑕ 

ᑑᒑᓕᖕᓄᑦ ᐊᒻᒪᓗ ᓇᑦᑎᕐᓄᑦ ᓄᓇᖓᓂ ᐱᔾᔪᑎᒋᓪᓗᒍ ᐅᒥᐊᕐᔪᐊᑦ ᐅᓯᑲᖅᑕᖅᑐᑦ. ᐊᖑᓇᓱᒃᑎᑦ ᐅᖃᖅᓯᒪᔪᑦ 

ᑲᑎᒪᔨᓄᑦ ᐱᒻᒪᕆᐅᓂᖓᓂ ᑑᒑᓕᑦ ᐱᔭᐅᖃᑦᑕᕐᓗᑎᒃ ᐃᓄᖕᓄᑦ, ᐋᓐᓂᐊᖃᓐᖏᑦᑎᐊᖁᓪᓗᒋᑦ ᐊᒻᒪᓗ 

ᖃᓄᐃᖏᑦᑎᐊᖁᓪᓗᒋᑦ ᐊᒻᒪᓗ ᐱᐅᓯᑐᖃᕆᖕᒪᔾᔪᒃ ᑲᔪᓰᓐᓇᕐᓂᐊᕐᒪᑕ. ᑕᐃᒪᓐᓇᐅᒐᓗᐊᖅᑎᓪᓗᒍ, ᑲᑎᒪᔨᑦ 

ᑐᓴᓚᐅᖅᑐᑦ ᑖᒃᑯᐊ ᓈᓴᐅᓯᕆᔪᑦ ᐃᖅᐸᖅᓯᒪᓂᖃᖅᑐᑦ, ᖃᐅᔨᒪᓇᓐᖏᑦᑐᑦ ᐊᒻᒪᓗ ᐊᔾᔨᒌᓐᖏᑦᑐᓂᒃ 

ᐅᖃᐅᓯᒃᓴᖃᕐᕕᐅᔪᑦ ᖃᓄᑦ ᐅᔭᕋᖕᓂᐊᖅᑐᑦ ᐅᓯᑲᖅᑕᖅᑎᓂᖓ ᓄᖒᑦᑎᕙᓪᓕᐊᖕᒪᖔᑦ, 

ᓇᒧᑐᐃᓐᓈᓕᕐᑎᑦᑎᕙᓪᓕᐊᖕᒪᖔᑦ ᐊᒻᒪᓗ/ᐅᕝᕙᓘᓐᓃᑦ ᖃᓄᐃᖏᑦᑎᐊᕋᔭᕐᓂᖏᑦ ᑑᒑᓕᑦ ᐊᒻᒪᓗ ᓇᑦᑏᑦ 

ᑕᐅᕙᓂ ᓄᓇᖓᓂ, ᐊᒻᒪᓗ ᐊᒥᓱᑦ ᑐᐊᕕᖅᓱᐃᓯᒪᔪᑦ ᑲᑎᒪᔨᓂᒃ ᐊᑐᖅᑕᐅᖁᓪᓗᒋᑦ ᖃᐅᔨᓴᑦᑎᐊᕆᐊᖃᕐᓂᖅ 

ᐊᑦᑎᒃᓯᓯᒪᔾᔪᑎᓂᐊᖅᑐᓂᒃ ᑐᒃᓯᕋᖅᑕᐅᔪᖅ ᐱᐅᓐᖏᑦᑐᒥᒃ ᐊᒃᑐᐃᓕᕋᔭᕐᓂᖓ ᐳᐃᔨᓂᒃ. 

ᒥᑦᑎᒪᑕᓕᖕᒥ ᑲᑎᒪᔨᑦ ᐅᑯᐊᑦᑕᐅᖅ ᑐᓴᓚᐅᖅᑐᑦ ᐃᓚᖏᓐᓂᑦ ᓄᓇᓕᖕᓂ ᐊᑐᐊᕈᓐᓃᕐᒪᑕ/ᐊᓯᕈᕐᒪᑕ 

ᐊᑐᖅᐸᒃᑕᕋᓗᐊᖏᑦ ᓄᓇᐃᑦ ᐊᒻᒪᓗ ᐃᒥᑦᑎᐅᕙᐅᓚᐅᖅᑐᖅ ᖃᒥᒋᔭᖓᓂ ᐅᔭᕋᖕᓂᐊᕐᕕᖕᒥ, 

ᐅᓯᑲᖅᑕᕐᕕᐅᔪᖅ ᐊᖁᑎ ᐊᒻᒪᓗ ᕿᓐᖑᐊᓄ ᐅᒥᐊᕐᔪᐊᓕᕆᕕᖓᓄᑦ ᑎᑭᐅᑎᓪᓗᒥ ᐳᔪᖅ ᐅᔭᕋᖕᓂᐊᕐᕕᖕᒥᑦ. 

ᐃᓚᖏᑦ ᓄᓇᖃᖅᑐᑦ ᒥᑦᑎᒪᑕᓕᖕᒥᑦ ᐅᑯᐊᑦᑕᐅᖅ ᐅᖃᓚᐅᖅᑐᑦ ᓇᓗᓕᐅᖃᓂᕋᖅᖢᑎᒃ ᐃᓚᖏᓐᓂᒃ 

ᒪᑭᒪᔾᔪᑎᒃᓴᓄᑦ ᐃᑲᔫᓯᐊᒃᓴᖏᑦ ᐱᔭᒃᓴᐅᓐᖏᑦᑐᑦ ᓄᓇᓕᖕᓄᑦ, ᓇᓗᓇᐃᓚᐅᖅᑐᑦ ᐊᒃᓱᕈᓐᓇᕐᓂᖅᓴᐅᓂᖓᓂ 

ᐃᑲᔫᑎᐊᖃᑦᑕᓐᖏᓪᓗᑎᒃ ᓄᓇᓖᑦ. 

ᐅᑯᐊ ᑲᑎᒪᔨᑦ ᑐᓴᓚᐅᖅᑐᑦᑕᐅᖅ ᖃᐅᔨᓴᖅᑕᐅᔪᓂ ᑭᓚᒥᑯᓘᖃᑦᑕᕐᒪᑕ ᐋᕿᒋᐊᕈᑎᑦ ᑐᒃᓯᕋᐅᑎᓂᒃ 

ᓄᓘᔮᖕᓄᑦ ᐅᔭᕋᖕᓂᐊᖅᕕᖕᒧᑦ ᑕᒪᓐᓇ ᐱᔭᕐᓂᓐᖏᔾᔪᑎᖃᑦᑕᖅᑐᖅ ᑕᒪᐃᓐᓄᑦ ᐱᖁᔭᕋᓛᓕᕆᕙᓪᓕᐊᓂᖓᒍᑦ, 

ᐱᔭᕐᓂᓐᖏᑦᑐᖅ ᖃᐅᔨᓴᕋᓱᒃᖢᒋᑦ ᐋᕿᒋᐊᖅᑕᐅᓚᐅᖅᑐᑦ ᑕᐃᑲᓂ ᓄᑖᒥᒃ ᐱᓇᔪᒍᑎᖓᓐᓂᑦ 

ᐋᕿᒋᐊᕆᐊᕐᓂᐊᖅᑐᓂᒃ ᐅᔭᕋᖕᓂᐊᕐᕕᖕᒧᑦ ᐱᔭᐅᕙᒃᑐᑦ ᐊᕐᕌᒍᑕᒫᑦ/ᓴᕿᑦᑎᔭᕆᐊᖃᓕᕌᖓᒥᒃ. 

ᑕᐃᒪᓗ ᓇᓗᓇᐃᔭᑦᑎᐊᖅᓯᒪᔪᑦ ᐃᓚᖓ 5 ᐅᓂᒃᑳᖓᓂ, ᐅᖃᐅᓯᖃᖅᑐᖅ ᑕᒪᒃᑯᐊ ᐃᓱᒫᓘᑕᐅᖏᓐᓇᖅᑐᓂᒃ 

ᐊᒻᒪᓗ ᓇᓗᓕᐅᖃᔭᐅᔪᓂᒃ ᐱᔾᔪᑎᒋᓪᓗᒋᑦ ᐅᔭᕋᖕᓂᐊᕐᕕᒃ ᐊᒃᑐᖅᑕᖏᑦ, ᑲᑎᒪᔨᑦ ᐊᑐᓕᖅᑕᐅᖁᔨᕗᑦ 

ᐊᓯᕈᖅᑎᓪᓗᒋᑦ 11 ᒪᓕᒋᐊᖃᖅᑕᖏᑦ ᐅᔭᕋᖕᓂᐊᕈᓐᓇᐅᑎᖏᑦᑕ ᐱᐅᓯᕚᓪᓕᖅᑎᓪᓗᒋᑦ ᓴᐳᓐᓂᐊᕈᑎᑦ, 

ᐊᐅᓚᑦᑎᔾᔪᑎᑦ ᐊᒻᒪᓗ ᒥᐊᓂᕆᔾᔪᑎᑦ ᐅᔭᕋᖕᓂᐊᕐᕕᖕᒥᑦ ᐊᒃᑐᖅᑕᐅᔪᓂᒃ. ᐊᒻᒪᓗᑦᑕᐅᖅ, ᐸᕙᓐᓛᓐᑦ, 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 

ᒪᒃᐱᖅᑐᒐᖅ 3 ᐅᑯᓇᖓᑦ 3 

 

 

 

 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᑐᒃᓯᕋᖅᑐᑦ ᐊᒥᓱᓂᒃ ᓄᑖᓂᒃ 

ᐊᖏᖅᑕᐅᒋᐊᓕᖕᓂᒃ ᐊᑦᑎᒃᓯᓯᒪᑎᓐᓂᐊᕐᓗᒍ ᐱᐅᓐᖏᑦᑐᓂᒃ ᐊᒃᑐᐃᒐᔭᕐᓂᖓ ᐊᒻᒪᓗ ᐱᐅᓯᕚᓪᓕᖅᑎᓪᓗᒋᑦ 

ᐅᔭᕋᖕᓂᐊᕐᕕᖕᒥ ᒥᐊᓂᕆᔾᔪᑎᑦ. ᐅᑯᐊ ᐊᖏᖅᑕᐅᓯᒪᔪᑦ ᐃᓚᓕᐅᑎᓂᐊᖅᑐᑦ ᐅᔭᕋᖕᓂᐊᕈᓐᓇᐅᑎᖓᓐᓄᑦ 

ᐊᒻᒪᓗ ᐊᑐᓕᖅᑕᐅᑎᑦᑎᓗᑎᒃ ᒥᐊᓂᕆᔾᔪᑎᒃᓴᓄᑦ ᐊᒻᒪᓗ ᐅᖃᐅᓯᖃᑦᑕᕐᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ. ᑕᒪᑐᒧᖓ ᐱᔾᔪᑎᒋᓪᓗᒋᑦ, ᑲᑎᒪᔨᑦ ᐊᑐᓕᖅᑕᐅᖁᔨᕗᑦ ᑖᓐᓇ ᐅᔭᕋᖕᓂᐊᕐᕕᒃ 

ᒪᓕᑦᑎᐊᕐᓂᐊᕈᓂ ᒫᓐᓇᐅᔪᖅ ᐊᒻᒪᓗ ᐋᕿᒋᐊᖅᓯᒪᔪᓂᒃ ᒪᓕᒐᕐᓂᒃ ᐅᔭᕋᖕᓂᐊᕈᓐᓇᐅᑎᖓᓐᓄᑦ ᓈᓴᐅᑖ 

005, ᐃᓚᒋᔭᐅᓗᑎᒃ ᐊᖏᖅᓯᒪᕙᒌᖅᑕᖏᑦ, ᑲᔪᓰᓐᓇᕈᒪᓂᖓ ᐅᔭᕋᖕᓂᐊᕐᓗᑎᒃ ᐱᓕᕆᐊᖑᓗᓂ 

ᐊᒃᑐᓗᐊᖅᑕᐃᓕᑎᑦᑎᔾᔪᑎᖃᕐᓗᑎᒃ ᐊᕙᑎᑦᑎᓄᑦ ᐊᒻᒪᓗ ᐊᖏᔪᒥᒃ ᑮᓇᐅᔭᓕᐅᕈᑕᐅᓗᓂ ᓄᓇᖓᓐᓄᑦ. 

ᑲᑎᒪᔨᑦ ᖁᔭᓐᓇᒦᖅᐳᑦ ᑕᒪᐃᓐᓄᑦ ᐃᓚᐅᔪᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᓕᐊᖏᓐᓂᒃ 

ᐃᖏᕐᕋᐃᓐᓇᕈᓐᓇᕐᓂᐊᕐᓗᓂ ᑐᒃᓯᕋᐅᑕᐅᔪᒧᑦ. ᐅᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᖏᔪᒥᒃ 

ᖁᔭᓕᔪᑦ ᑕᒪᐃᓐᓂᒃ ᐃᓂᖃᕐᑎᑦᑎᖕᒪᑕ ᐱᔭᒃᓴᖃᖅᖢᑎᒃ ᐊᒥᓱᓂᒃ ᐊᐅᔭᒃᑯᑦ ᐅᖃᓪᓚᒍᓐᓇᖅᖢᑎᒃ 

ᖃᐅᔨᒪᔭᕐᒥᖕᓂᒃ, ᐊᑐᖅᓯᒪᔭᒥᖕᓂᒃ, ᐊᒻᒪᓗ ᑕᐅᑦᑐᕆᔭᒥᖕᓂᒃ ᑲᑎᒪᔨᓄᑦ ᑕᐃᑲᓂ ᑎᑎᕋᖅᓯᒪᔪᓂᒃ 

ᐅᖃᐅᓯᒃᓴᓕᕆᑎᓪᓗᒋᑦ ᐊᒻᒪᓗ ᐅᐸᒍᑎᓯᒪᔪᓄᑦ ᓄᓇᓕᖕᓂ ᑲᑎᒪᑎᑦᑎᓪᓗᑎᒃ. 

ᖁᔭᓐᓇᒥᒃ, 

 

ᒫᔾᔪᕆ ᑲᕕᖅ ᑲᓗᕋᖅ 

ᐃᒃᓯᕙᐅᑕᐅᔪᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 

ᑲᑎᒪᔩᑦ ᐊᑕᖏᖅᑐᒋᑦ ᐃᓱᒪᒋᔭᐅᒃᑲᓂᖅᑐᓂᑦ ᐅᓂᒃᑳᓂᑦ ᐊᒻᒪ ᐊᑐᓕᖁᔭᐅᔪᓂᑦ ᐊᑐᐃᓐᓇᐅᔪᑦ ᑲᑎᒪᔩᑦ 

ᐃᓄᓐᓄᑦ ᐊᑎᓕᐅᕐᕕᖓᓂ ᐅᕙᓂ https://www.nirb.ca/project/125767:  

ᑐᑭᓯᒋᐊᒃᑲᓐᓂᕈᒪᒍᕕᑦ, ᐱᕙᓪᓕᐊᔪᓕᕆᔩᑦ ᖃᐅᔨᒋᐊᕐᕕᒋᔪᓐᓇᖅᑕᖏᑦ: 

ᕋᐃᔭᓐ ᐱᐊᕆ, ᒫᓐᓇᐅᔪᖅ ᐊᐅᓚᑦᓯᔨᑦ ᑐᑭᒧᐊᒃᑎᖓ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

rbarry@nirb.ca 

